
2. Mais premier vous veulx dire

Qu’a sa grande beauté
Nul n’est qui me désire
User de privauté
Et avoir de ses yeulx
Ung regard gratieux.

. Nature a faict en elle

Ce gu’a peu d’aultre a faict
L'ayant faicté si belle

Qui n’est rien si parfaict;
Celuy j'estime heureux
Qui est son amoureux.

. Elle me faict la grace
De m’appeller ainsy
Toutes fois que I'embrasse
Dont suis heureux aussy;
Je suis seur que nul bien
N’est point pareil au mien.

5. Souvent a sa fenétre
Je la voy viz a viz;
Alors ne vouldrois estre
Monté en paradis;
Car au lieu ou elle est
Mon paradis y est.

6. Je la tiens pour ma dame
Et la sers layaulment
De cueur, de corps et d’ame
Sans faillir nullement;
Aussi son amytié
A eu de moy pitie.

7. 1l ne fault pas qu’on pense
Que je ne sois content
Car telle recompense
Surmonte le tourment;
Tant qu’au monde seray
Jamais ne l'oubliray.

